
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সহজ মধ্যম সুরে বাঁধিবে সেতার।

সপ্তমে বাঁধিলে হবে সামলানো ভার॥

বেশী খাদ ভাল না, ভাল না বেশী জিল।

না সরু না মোটা করি কাটিবে পেন্সিল॥

রেখাক্ষর হবে তবে আজ্ঞার অধীন।

চাপ দিলে মোটা হবে—ঢিল দিলে ক্ষীণ॥

পেন্সিল্ খণ্ড তোমার মাসেক দুমাস—

নলপত করিয়া চলিবে যেন হাঁস॥

কালের গতিকে তাহা হয়ে গেলে আধা,

অবাধে চলিবে যেন রজকের গাধা॥

ঐ জন্তুটির মত মাস চারি খাটি

নূতন পেন্সিল্ দণ্ড লবে যবে কাটি

তখন তাহাকে হবে থামানো কঠিন।

ছুটিবে—পরাণ ভয়ে যেমতি হরিণ॥







সাধন পদ্ধতি।








কেমনে পাকাবে হাত শুন সাবধানে;

শিষ্য জুটাইয়া আনি মন্ত্র দিবে কাণে।

শিষ্যটিরে কাছে ডাকি সম্ভাষিয়া মিষ্ট

সারস্বত যোগাসনে হয়ে উপবিষ্ট—

লেখনী করিয়া হাতে সাজিবে লেখক,

শিষ্যটি হইবে আর উত্তর সাধক॥

আউড়িবে সে ধীরে ধীরে সমাচার পত্র।

তুলিতে থাকিবে তুমি ছত্র পিছু ছত্র॥

ছিটা ফোঁটা দিবে না রেখাই যবে টানি

সঙ্গ গুণে তরি যাবে অঙ্গহীন বাণী॥

		 এই পাতা শেষ সম্পাদিত হয়েছে ১৭:৪১টার সময়, ৬ নভেম্বর ২০২২ তারিখে।

